
स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यान्वयन कार्यविधि २०७५
प्रस्तावना 
परम्पराकाल देखिनै लगाइदै आइएका स्थानीय बालीहरुलाई मुख्य बाली प्रणालीमा आवद्ध गरी कृषकको आम्दानी बृद्धि गर्नका साथै स्थानीय/रैथाने बालीहरूको संरक्षण र सम्वर्द्धन गरी खाद्य सुरक्षा एवं जैविक विविधता संरक्षणमा सहयोग पुर्याउन गण्डकी प्रदेशको आ.ब. २०७५।७६ को वार्षिक बजेटमा समावेश भएको स्थानीय जातका बाली संरक्षण/प्रवर्द्धन तथा आकस्मिक अनुसन्धान कार्यक्रम संचालनलार्इ पारदर्शी र प्रभावकारी बनाउनको लागि कार्यविधि बनार्इ कार्यक्रम संचालन गर्न बान्छनीय भएकोले भूमि ब्यवस्था, कृषि तथा सहकारी मन्त्रालयले यो कार्यबिधि तयार गरी लागु गरेको छ। 
परिच्छेद १
प्रारम्भिक
१. संक्षिप्त नाम र प्रारम्भ 
1) यस कार्यविधिको नाम स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यान्वयन कार्यविधि २०७५ रहेको छ ।
2) यो कार्यविधि गण्डकी प्रदेश, भूमि व्यवस्था, कृषि तथा सहकारी मन्त्रालबाट स्वीकृत भएपछि तुरून्त लागू हुनेछ ।
3) यो कार्यविधि गण्डकी प्रदेश भर लागू हुनेछ ।
२. परिभाषा
1) “कार्यक्रम” भन्नाले स्थानीय वा रैथाने बाली प्रवर्द्धन कार्यक्रम भन्ने सम्झनु पर्दछ । 
2) “स्थानीय वा रैथाने बाली” भन्नाले कोदो, फापर, उवा, कागुनो, चिनो, जौ, जुनेलो, लट्टे बाली भन्ने सम्झनु पर्दछ ।
3) "मन्त्रालय" भन्नाले प्रदेश सरकार, भूमि व्यवस्था कृषि तथा सहकारी मन्त्रालय भन्ने सम्झनु पर्दछ।
4) “निर्देशनालय” भन्नाले मन्त्रालय अन्तरगतको कृषि विकास निर्देशनालय भन्ने सम्झनु पर्दछ।
5) “ज्ञान केन्द्र” भन्नाले कृषि विकास निर्देशनालय अन्तरगतको कृषि ज्ञान केन्द्र भन्ने सम्झनु पर्दछ।
6) “स्थानीय तह” भन्नाले कार्यक्रम कार्यान्वयन हुने स्थानको गाउँपालिका/उप/महा/ नगरपालिका भन्ने सम्झनु पर्दछ ।
7) “डिस्प्रो” भन्नाले जिल्ला स्तरीय बीउ बिजन आत्म निर्भर कार्यक्रम भन्ने सम्झनु पर्दछ।
8) “परिषद्” भन्नाले नेपाल कृषि अनुसन्धान परिषद् भन्ने सम्झनु पर्दछ।
9) “अनुसन्धान केन्द्र” भन्नाले नेपाल कृषि अनुसन्धान परिषद् अन्तरगतका अनुसन्धान केन्द्रहरु भन्ने सम्झनु पर्दछ।
10) "आवेदक" भन्नाले यस कार्यविधि अनुरुप स्थानीय वाली संरक्षण तथा प्रवर्द्धन कार्यक्रम संचालन गर्न ईच्छुक कृषक, कृषक समूह, कृषि सहकारी, सामुदायिक बीउ बैक व्यवस्थापन समिति, कृषि उद्ममी तथा व्यवसायीहरुलार्इ सम्झनु पर्दछ।
11) “श्रोत बीउ” भन्नाले प्रचलित बीउ बिजन ऐन, नियमावली अनुसार प्रमाणीकरण गरिएको वा यथार्थ संकेतपत्र लगाई बीज बृद्धि गर्नको लागि प्रयोग गरिने वीउलाई सम्झनु पर्दछ।
12) “उन्नत बीउ” भन्नाले प्रचलित बीउ बिजन ऐन, नियमावली अनुसार प्रमाणीकरण गरिएको वा यथार्थ संकेत पत्र लगाइएको खाद्यान्न उत्पादनका लागि प्रयोग हुने बीउ भन्ने सम्झनु पर्दछ।
३. कार्यक्रम संचालनको उद्धेश्य 

यस कार्यविधि अनुसार संचालन हुने कार्यक्रमको उद्धेश्य देहाय बमोजिम हुनेछ । 
1) स्थानीय वा रैथाने जातका बालीहरुको उन्नत खेती प्रविधि विस्तार गरी उत्पादन र उत्पादकत्व बृद्धि गर्ने । 
2) स्थानीय वा रैथाने जातका बालीहरुको व्यवसायिक उत्पादन, विविधिकरण र बजारीकरणमा सहयोग पुर्याई त्यस खाले बाली लगाउने कृषकहरुको आयस्तरमा सुधार ल्याउनु । 
3) लोप हुन लागेका स्थानीय वा रैथाने बालीहरुको स्वस्थानीय (in-situ) र परस्थानीय (ex-situ) संरक्षणमा सघाउ पुर्याउनु । 
परिच्छेद २
कार्यक्रम संचालन अवधारणा
४. स्थानीय वा  रैथाने बाली प्रवर्द्धनका लागि उत्पादन पूर्व अवस्थादेखि उपभोगसम्ममा पुग्दा आवश्यक हुने विभिन्न चरणहरु (उत्पादन सामग्री आपूर्ती, उत्पादन, प्रशोधन, बजारीकरण तथा उपभोग आदि) मा सहजिकरण गर्ने गरी पूर्ण मूल्य श्रृंखला अवधारणामा (Complete Value Chain Approach)  आधारित रही कार्यक्रम संचालन गरिनेछ । यस कार्यक्रम देहायका ५ सम्भागहरु (Components ) मा केन्द्रित रही संचालन गरिनेछ । 
1) सचेतना वृद्घि (Awareness Creation)

2) उत्पादन सामाग्री आपूर्ती तथा प्रविधि (Input supply and Technology)

3) उत्पादनमा विविधकरण (Product diversification)

4) बजारीकरण सहयोग (Marketing support)

5) जैविक विविधता संरक्षण तथा अभिलेखीकरण (Conservation and documentation)
6) आकस्मिक अनुसन्धान सहयोग 
परिच्छेद ३
ठाउँ छनोट तथा कार्यक्रम संचालन विधि
५. ठाँउ छनौट 
कार्यक्रम संचालनका लागि क्षेत्र छनौटका आधारहरु देहाय बमोजिम हुनेछन् । 
1) स्थानीय जातका वालीलाई प्रमुख खाद्यान्न बाली मानिने मध्य तथा उच्च पहाडी जिल्लाहरु,
2) स्थानीय जातका बाली खेती हुन सक्ने मध्य तथा उच्च पहाडी जिल्लाहरु र विशेष उत्पादन क्षेत्र रहेका अन्य जिल्लाहरु, 
3) स्थानीय बाली प्रवर्द्धनका लागि कार्य गरिरहेका अन्य संघ संस्थाहरुको कार्यक्षेत्र भएका स्थानहरु। 
६. कार्यक्रम तथा संचालन विधि 
1) स्थानीय जातका वालीहरुको उत्पादनको अवस्था, व्यवसायिकरणको सम्भावना, उपभोग र बजारीकरणको सम्भावना तथा संरक्षणको आधारहरु वारे विस्तृत दस्तावेज तयार गर्नका लागि अनुसन्धान कार्यक्रम संचालन गरिनेछ । उक्त अनुसन्धान कार्य नेपाल कृषि अनुसन्धान परिषद वा कृषि विश्व विद्यालय/अध्ययन संस्थान वा कृषि सम्बन्धी अनुसन्धान संचालन गर्ने गैर सरकारी संस्थाहरु वा अन्य उपयुक्त संस्था माफर्त संचालन गरिने छ । शुरुको वर्षमा हुने अनुसन्धान कार्यक्रमका सन्दर्भमा निर्देशनालय वा ज्ञान केन्द्रले उपयुक्त अनुसन्धान संस्था विधिपूर्वक छनोट गरी संचालन गर्नेछ ।    
2) प्रारम्भिक अध्ययन अनुसन्धान मार्फत कार्यक्रम संचालनको लागि छनौट भएका जिल्लाहरुमा स्थानीय वा रैथाने जातका बाली उत्पादन हुने क्षेत्रका सामुदायिक बीउ बैंक व्यवस्थापन समिति, कृषक समूह, कृषि सहकारी तथा यससँग सम्बन्धित उद्ममी, व्यवसायीहरुसंग सहकार्य गरी व्यवसायिक कार्यक्रम संचालन गरिनेछ। 
3) कार्यक्रम संचालन हुने जिल्लाका ज्ञान केन्द्रले स्थानीय वा रैथाने वाली लगाईने वा लगाउन सकिने स्थानहरुको पहिचान गरी क्लष्टर तयार गर्ने छन् र छनोट भएका क्लष्टरहरुमा व्यवसायिक उत्पादन, प्रशोधन र बजारीकरण सम्बन्धी कार्यक्रम संचालन गरिनेछ । 
4) कृषकहरुले मन पराएका र क्षेत्र विस्तारको लागि सम्भावना भएका स्थानीय वालीका जातहरुको समेत बीउ प्लट छनोट गरिने र त्यस्ता जातहरु दर्ता गरी राष्ट्रिय अभिलेखमा राख्नका लागि जातीय विवरण (Varietal descriptor/Passport Data) सहितको जात दर्ता गर्ने प्रस्ताव तयार भई राष्ट्रिय बीउ बिजन समितिमा पेश हुनेछन् ।
5) उपदफा (घ) बमोजिम जात दर्ता प्रक्रियाको लागि बीउ बिजन गुणस्तर नियन्त्रण केन्द्रको समेत सहयोग रहनेछ । 
6) दर्ता भएका स्थानीय वा रैथाने जातहरुको समेत योजनाबद्ध तवरले बीज बृद्धि गरी क्षेत्र विस्तार        गरिनेछ । 
7) कृषकहरुले मन पराएका उन्नत जात छनोटका लागि सहभागीतामूलक जातीय छनौट, बीउ उत्पादन कार्यक्रम आदि संचालन गरिनेछ । 
७. स्थानीय वा रैथाने बालीको विविधता संरक्षण 
जैविक विविधता संरक्षणको लागि स्थानीय वा रैथाने बालीका स्थानीय जातहरु संकलन गरी परिषद् अन्तरगतको जीन बैंकलाई हस्तान्तरण गरिनेछ । 
८. बीउको श्रोत
कार्यक्रम लागू हुने जिल्लाहरुको लागि परिषद् तथा बीउ उत्पादक कृषक समूह/सहकारी तथा गैरसरकारी संस्थाहरु मार्फत् उपलब्ध गराइनेछ भने कृषकले मन पराइरहेका र सन्तोषजनक उत्पादकत्व भएका स्थानीय वा रैथाने बालीका जातहरुलाई समेत बीउको रुपमा प्रयोग गर्न सकिनेछ र यी जातहरु राष्ट्रिय बीउ बिजन समितिमा पन्जीकरण हुने व्यवस्थाका लागि आवश्यक तयारी तथा पहल गरिनेछ ।  
९. संचालन गरिने मुख्य मुख्य क्रियाकलापहरु 
यस कार्यक्रम अन्तरगत संचालन गरिने मुख्य मुख्य क्रियाकलापहरु अनुसूची १ मा उल्लेख गरिएको छ । स्थानीय वा रैथाने बाली प्रवर्द्धनका लागि प्रतिफलमा आधारित प्रोत्साहन प्रणालीलाई समेत अवलम्बन गरिनेछ। 
१०. कार्यक्रमको प्रतिफल र उपलब्धी
यस कार्यक्रमको कार्यान्वयबाट हासिल हुने मुख्य प्रतिफल तथा उपलब्धीहरु देहाय बमोजिम हुनेछन् ।
· स्थानीय वा रैथाने बालीले ढाकेको क्षेत्रफल, उत्पादन र उत्पादकत्वमा वृद्धि हुनेछ ।
· स्थानीय वा रैथाने बालीको उत्पादन विविधिकरण भई उपभोगका लागि उपलब्ध हुनेछ ।
· रैथाने बालीहरुको अद्यावधिक तथ्यांक राष्ट्रिय अभिलेखमा अभिलेखीकरण हुनेछ ।
परिच्छेद ४
कार्यक्रम संचालन गर्ने संस्था छनोट र छनोट विधि 
११. प्रस्ताव माग गर्न सूचना प्रकाशन  
1) यस कार्यविधि अनुरुप स्थानीय वालीका जातहरुको उत्पादन, प्रशोधन तथा बजारीकरण कार्यक्रम संचालन गर्न ईच्छुक आवेदकसंग सहकार्य गरी कार्यक्रम संचालन गर्न निर्देशनालय वा ज्ञान केन्द्रले ३० दिनको म्याद दिइ राष्ट्रिय पत्रिकामा अनुसूची २ बमोजिमको सार्वजनिक सूचना आवह्वान गर्नेछन् । साथै उक्त सूचना कार्यक्रम लागु हुने जिल्ला भित्रका सबै स्थानीय तहमा समेत प्रबाह गर्नेछन् । 
2) सूचना प्रकाशन भए अनुरुप आवेदकले अनुसूची ३ बमोजिम निवेदनको साथमा अनुसूची ४ बमोजिम भरिएको प्रस्ताव र अनुसूची ६ बमोजिमको प्रतिबद्धता पत्र पेश गर्न सक्नेछन् । 
१२. छनोट समितिको गठन 
स्थानीय वाली संरक्षण तथा प्रवर्द्धन कार्यक्रमका लागि अनुदानका प्राप्त गर्न दिएको दरखास्त वा प्रस्तावलाई मूल्यांकन र सो सम्बन्धी व्यबस्थाका लागि देहाय बमोजिम छनोट समितिको गठन व्यबस्था गरिएको छ । यस कार्यविधि अनुरुप अनुदान दिने निर्णय यसै समितिले गर्नेछ ।  
क) ज्ञान केन्द्रले कार्यक्रम संचालन गरेको अवस्थामा तपसिल बमोजिमको छनोट समिति हुनेछ ।
1_ वाली संरक्षण अधिकृत–संयोजक 
2_ कृषि प्रसार अधिकृत–सदस्य 
3_ वागवानी विकास अधिकृत–सदस्य सचिव
ख) निर्देशनालयले संचालन गरेको अवस्थामा तपसिल बमोजिमको छनोट समिति हुनेछ । 
1_ वरिष्ठ वाली विकास अधिकृत, निर्देशनालय–संयोजक 
2_ प्रमुख (कृषि विकास महाशाखा), मन्त्रालय–सदस्य 
3_ प्रमुख, बाली संरक्षण तथा व्यवसायिक कीट विकास शाखा–सदस्य सचिव 
उपरोक्त समिति गठन गर्नका लागि कार्यालयमा सो अनुसारको कर्मचारी रिक्त भएको वा नभएको अवस्थामा प्राविधिक सहायक स्तरका कर्मचारीहरू समेत राखी गठन गर्न सकिनेछ । 
उपरोक्त समितिहरूले आफ्नो बैठकमा आवश्यकता अनुसार विषय सम्बन्धित विज्ञहरूलार्इ आमन्त्रण गर्न सक्नेछन् ।
१३. छनोट समितिको काम, कर्तव्य र अधिकार        
1) यस कार्यविधि अनुसार पेश हुन आएका दरखास्त वा प्रस्तावमा समाबेश गरिएका कागजातहरू अनुसूची ५ बमोजिमको मूल्याकंनको आधारमा मूल्याकंन गरी स्वीकृतीका लागि कार्यालय प्रमुख समक्ष सिफारिस गर्ने ।
2) प्रस्तवित कार्यक्रम संचालनका लागि किस्ता (हरु) उपलब्ध गराउन सिफारिस गर्ने । 
3) संचालित कार्यक्रमहरुको अनुगमन गरी प्रतिवेदन पेश गर्ने । 
4) छनोट, मूल्याकंन तथा कार्यक्रम सम्बन्धि अन्य आवश्यक कार्यहरू गर्ने । 
परिच्छेद ५ 
सम्झैता र अनुदान प्रबाह विधि
१४. सम्झैता र अनुदान प्रबाह विधि
1) समितिबाट छनोट भइ अनुदानका लागि स्वीकृत प्राप्त आवेदकले स्थानीय वाली संरक्षण तथा प्रवर्द्धन कार्यक्रम संचालन कार्यका लागि अनुसूची ७ बमोजिमको द्विपक्षीय सम्झौता गरी कार्यक्रम संचालन गर्ने कार्यालयले अनुदानको रकम उपलब्ध गराउनेछन्। 
2) सम्बन्धित विषयको प्राविधिक प्रतिवेदन वा समितिको सिफारिस सहित कार्यप्रगतिको आधारमा अनुदान रकम सम्बन्धित अनुदानग्राहीको बैंक खातामार्फत बढीमा ३ किस्तामा उपलब्ध गराईनेछ। 
3) अनुदान रकम उपलब्ध गराउँदा प्रस्तावमा पेश भएका कार्यक्रमहरु बमोजिम एउटा प्रस्तावलाई बढीमा २० लाखसम्म हुनेछ । स्थानीय वाली संरक्षण तथा प्रवर्द्धन कार्यक्रम संचालन कार्यका लागि अनुसूची १ मा उल्लेख गरिएका कार्यक्रमहरु संचालनका लागि सोही अनुसूचीमा उल्लेख भए बमोजिमको अनुदान उपलब्ध गराईनेछ ।सो सम्बनधी कार्यक्रम संचालनका लागि आबश्यक प्राविधिक सहयोग मन्त्रालय, निर्देशनालय, परिषद र ज्ञान केन्द्रले उपलब्ध गराउनेछन् ।
4) अनुदान प्राप्त हुने रकमको अधिकतम ३ -तीन प्रतिशत_ रकम कन्टिन्जेन्सी बापत राखिनेछ र सो रकम सूचना प्रकाशन, स्टेशनरी, अनुगमन, बैठक भत्ता, प्रस्ताव मूल्याङ्कन, पारिश्रमिक आदिमा खर्च गरिनेछ। 
5) कार्यक्रम सम्पन्न भई सकेपछि सोको सञ्चालन एवं व्यवस्थापन गर्ने सम्पूर्ण जिम्मेवारी सम्बन्धित अनुदानग्राहीको हुनेछ । 
परिच्छेद ६
अनुगमन तथा मूल्याकंन 
१५ कार्यक्रम अनुगमन तथा मूल्यांकन
यस कार्यक्रमको अनुगमन तथा मूल्यांकन देहाय बमोजिम हुनेछ ।
1) यस कार्यक्रमको अनुगमन तथा मूल्यांकन मन्त्रालय, निर्देशनालय र केन्द्रले गर्ने छ ।
2) मन्त्रालय, निर्देशनालय र केन्द्रले आवश्यकता अनुसार अनुगमन तथा मूल्यांकन सम्बन्धी ढाँचा तयार गरी सोही ढाँचा बमोजिम प्रतिवेदन तयार गरी प्रगतिको विश्लेषण गर्ने छ ।
3) मन्त्रालय वा निर्देशनालले यस कार्यविधि अनुरुप संचालनमा रहेको कार्यक्रमको अनुगमन निरीक्षण गरी निर्देशन दिन सक्नेछ ।
4) अनुगमन तथा निर्देशन लिखित अभिलेख÷ प्रतिवेदन कृषि ज्ञान केन्द्रले सुरक्षित राख्नु पर्नेछ ।
5) सम्बन्धित निकायले दिएको निर्देशन पालना गर्नु सम्बन्धित अनुदानग्राहीको कर्तव्य हुनेछ । 
6) कार्यक्रम संचालन गर्ने निकायले आवधिक रूपमा प्रगित प्रतिवेदन माथिल्लो निकायमा प्रेशित गर्नुपर्नेछ । 
परिच्छेद ७
विविध
१६. कारबाहीको व्यवस्था  
1) सम्झौता अनुरुप काम नगर्ने अनुदानग्राहीलार्इ कार्यक्रम संचालन गर्ने कार्यालयले अनुदान सहयोग रोक्का गर्न सक्नेछ । 
2) यस कार्यविधी अनुरुप अनुदानको दुरुपयोग गरेमा वा रकमको हिसाब नबुझाउने विद्यालयलाई प्रचलित ‌कानुन बमोजिम कारवाही गरी असुल उपर गरिनेछ । 
१७. बाधा अड्चन र निरुपणः यस कार्यविधि कार्यान्वयनमा केही बाधा व्यवधान आईपरेमा वा विवाद उत्पन्न भएमा सोको निरुपण मन्त्रालयले गर्नेछ । 
१८. संशोधनः यस कार्यविधिमा कुनै प्रकारको संशोधन गर्न परेमा मन्त्रालयले आवश्यकता अनुसार संशोधन गर्न सक्नेछ । 
१९. प्रचलित कानून बमोजिम हुनेः यस कार्यविधिमा उल्लेख भएका विषयहरू यसै बमोजिम तथा अन्य विषयहरू प्रचलित कानून बमोजिम हुनेछन् । 
अनुसूची १
(दफा ९ सँग सम्बन्धित)

संचालन गरिने क्रियाकलापहरु
(1) सचेतना अभिवृद्घि (Awareness Creation)

· महिला स्वास्थय स्वयसेवक तथा आइ पि एम सहजकर्ताहरुलाई खाद्य तथा पोषण सुरक्षामा रैथाने बालीको महत्व सम्बन्धी ३ दिने तालिम 
· स्थानीय तथा राष्ट्रिय स्तरका विद्युतीय तथा छापा संचार माध्यम मार्फत् प्रचार प्रसार गर्ने (एफ एम बाट जानकारी मूलक सन्देश, भिडियो वृतचित्र निर्माण तथा प्रशारण, होरिङग बोर्ड, पर्चा/पम्प्लेट/बुकलेट तयारी तथा प्रकाशन, मेला महोत्सवमा पहर्सन, सडक नाटक आदि)

· ख्याती प्राप्त कलाकार/राष्ट्रिय व्यक्तित्वसँगको सहयोगमा सुचना तथा सन्देश उत्पादन प्रशोधन र प्रसारण
· कार्यक्रमबारे छलफल गर्न सरोकारवाल निकायहरु बीच अभिमूखीकरण गोष्ठी
(2) उत्पादन सामाग्री आपूर्ती तथा प्रविधि (Input supply and Technology)

· रैथाने बाली उन्नत खेती प्रविधि बारे ३ दिने तालिम
· ८५ प्रतिशत अनुदानमा रैथाने बालीका स्थानीय तथा उन्नत जातका बीउ वितरण
· प्रदर्शन तथा जातीय छनौटका क्रियाकलाप संचालन
· ८५ प्रतिशत अनुदानमा थ्रेसिङ मेसिन उपलब्ध गराउने 
· प्रविधि अनुसरणका लागि Cross learning Visit/Travelling Seminar संचालन गर्ने
(3) उत्पादन विविधकरण (Product diversification)

· होटल व्यवसायी, होमस्टे संचालक, उद्ममी, सामुदायिक बीउ बैंकका सदस्य, कृषक समूह तथा सहकारीका सदस्यहरुलाई उत्पादन विविधिकरण सम्बन्धी ३ दिने तालिम
· तालिम लिने सहभागीलाई सम्झौता गरी औजार उपकरण तथा वस्तुगत सहयोग – शत प्रतिशत अनुदानमा 
· रैथाने बालीको प्याकेजिङ र लेवलिङगमा शत प्रतिशत अनुदान सहयोग
· उत्पादन विविधिकरणका लागि आवस्यक पर्ने ओभन लगायतका उपकरणमा ८५ प्रतिशत अनुदान सहयोग
(4) बजारीकरण सहयोग (Marketing support)

· रैथाने बालीका उत्पादन विक्री कक्ष (Selling Center) निर्माणका लागि ८५ प्रतिशत अनुदान सहयोग
· सिलिङ मेशिनमा ८५ प्रतिशत अनुदान सहयोग
· देशको संघीय राजधानीमा रैथाने बालीका उत्पादनहरुको सहज आपूर्तिका लागि काठमाण्डौ जिल्लामा आधारिकारिक बिक्री केन्द्र निर्माण सहयोग
· खाद्य मेला, प्रांगारिक कृषि मेला लगायतका राष्ट्रिय, प्रादेशिक एवम् स्थानीय स्तरका मेला महोत्सवमा सहभागी भई रैथाने बालीका उत्पादनहरुको बिक्री वितरणका लागि सहयोग कार्यक्रम
· स्थानीय वालीहरुको परिकार महोत्सव संचालन सहयोग लगायत अन्य आबश्यक कार्यक्रमहरु संचालन गर्न सकिने ।
(5) जैविक विविधता संरक्षण तथा अभिलेखीकरण (Conservation and documentation)

· रैथानै बालीको तथ्यांक संकलन तथा अद्यावधिक गरी प्रोफायल प्रकाशन (केन्द्र तथा जिल्लास्तरमा) 
· रैथाने बाली प्रवर्द्धन तथा अभेलेखिकरण राष्ट्रिय स्तरको गोष्ठी
· रैथाने बाली जातीय दर्ता सहजीकरण
· सामुदायिक बिउ बैंक स्थापना र संचालन सहयोग
अनुसूची २
स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग सम्बन्धी कार्यक्रम सञ्चालनका लागि अनुदान उपलब्ध गराउनका लागि प्रस्ताव आवह्वाको सूचना
सूचना  । सूचना ।। सूचना ।।।
यस .....................................  आर्थिक बर्ष २०७५।७६ को बार्षिक स्वीकृत कार्यक्रम अनुसार स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम सञ्चालनका लागि अनुदान उपलब्ध गराउने कार्यक्रम रहेको हुँदा इच्छुक कृषक समूह, कृषि सहकारी, कृषि फार्म, कृषि कम्पनीबाट प्रस्ताव पेश गर्नका लागि यो सूचना प्रकाशित गरिएको छ । यो सूचना प्रथम पटक प्रकाशन भएको मितिले ३० दिनभित्र यस कार्यालयमा अनुसूची ३ अनुसारको कागजातहरु एवं अनुसूची ४ अनुसार ब्यवसायिक प्रस्ताव सहित प्रस्ताव आव्हान गरिएको छ । थप जानकारीका लागि  .................................. मा सम्पर्क गर्न सक्नुहुनेछ । 
थप जानकारीका लागि  सम्पर्क:
भूमि व्यवस्था, कृषि तथा सहकारी मन्त्रालय, गण्डकी प्रदेश  र मातहतका निकायहरु
Email- molmacprovince4@gmail.com
Website – molmac.p4.gov.np,  
फोन नं ०६१-४६७७०८ 

अनुसूची ३
आवेदन फारम
श्रीमान ..................ज्यू,                                         मितिः 
विषयः स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग 
अनुदान सम्बन्धमा।
महोदय,
प्रस्तुत विषयमा तहाँ .....................................बाट स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम संचालनका लागि अनुदान उपलब्ध गराउने कार्यक्रम अन्तर्गत -आवेदक संस्था वा कम्पनीको नाम तथा ठेगाना_====== ================================ ले  सञ्चालन गर्ने ======================== व्यवसायिक योजना तथा अनुसूचीहरुमा उल्लेख भए बमोजिमका क्रियाकलापका लागि जम्मा रकम रु=========================÷–-अक्षेरुपी ======= ======================‍===================================_ को व्यवसायिक योजना तयार गरी आवश्यक अन्य काजगातहरुसहित अनुदान सहयोगको लागि पेश गरेको ब्यहोरा अनुरोध गर्दछु । व्यवसायिक योजनामा उल्लेख भएको कुल बजेटमध्ये तहाँ केन्द्रबाट नियमानुसार उपलब्ध हुने अनुदान रकम रु ========================÷ - अक्षेरुपी======= ======================‍======_ बाहेकको अन्य रकम -आवेदक संस्थाको नाम _==== ========================ले नगद तथा जिन्सी एवं श्रमदान गरी रु========================÷ ÷–- अक्षेरुपी==== ============_ बराबरको योगदान गर्न सहमत रहेको हुदा तहाँबाट कार्यक्रम संचालनका लागि छनौट गरिपाउँ भनी अनुरोध छ . साथै तपिशल अनुसारका कागजातहरु यसै निवेदनसाथ संलग्न राखी पेश गरेको व्यहेरा अनुरोध छ । 
संलग्न कागजातहरु
१. रु १० को टिकट टाँसेको अनुसूची ३ अनुसारको निवेदन 
२. संस्था दर्ता, नविकरण, कर चुक्ता, स्थायी लेखा नम्बर तथा लेखा परीक्षण प्रतिवेदनको प्रतिलिपि ।
३. जमिनको लालपूर्जाको प्रतिलिपी पत्र।लिजमा जग्गा लिएको भए संम्द्यौताको प्रतिलिपि
४. संचालन गरिने कार्यक्रमको व्यवसायिक योजना ।
५. आवेदकसँग रहेको नगद मौज्दातको प्रमाण र लगानीका श्रोतहरुको आधार ।
६. अनुसूची ४ अनुसारको व्यवसायीक योजना । 
निवेदक
नामः
ठेगानाः
छापः 

अनुसूची ५
स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग सम्बन्धी कार्यक्रम सञ्चालनका लागि अनुदान उपलब्ध गराउनका लागि प्र्स्ताव मूल्याङ्कन फारम
	सि नं
	छनोटको आधार 
	प्राप्त हुने अंक

	१
	कार्यक्रम संचालन गर्न प्रस्तावित ठाउँको उपयुक्तता 
	२०

	
	(क) स्थानीय जातका बालीहरु लगाउने र संरक्षणका लागि गर्न उपयुक्त ठाउँ
	२०

	
	(ख) स्थानीय जातका बालीहरु लगाउन र संरक्षणका लागि गर्न  सम्भाव्य ठाउँ
	१० 

	
	(ग) स्थानीय जातका बालीहरु लगाउन र संरक्षणका लागि गर्न  कम उपयुक्त ठाउँ
	०

	२
	कार्य योजनामा पेश भएका प्रस्तावित कार्यक्रमहरुको सान्दर्भिकता र त्यसबाट प्राप्त हुने प्रतिफल र उपलब्धिहरु
	१५

	
	(क) वाली र ठाउँ सुहाउँदो प्रस्तावित कार्यक्रम र त्यसबाट प्राप्त हुने प्रतिफल र उपलब्धिहरु उपयुक्त देखिएका
	१५

	
	(ख) वाली र ठाउँ सुहाउँदो प्रस्तावित कार्यक्रम र त्यसबाट प्राप्त हुने प्रतिफल कम खालको देखिएमा
	१०

	
	(ग) वाली र ठाउँ नसुहाउँदो प्रस्तावित कार्यक्रम र प्रतिफल नआउने खालको
	०

	३
	उत्पादित स्थानीय वालीहरको बजारमा माग र विक्रीको संभावना 
	२०

	
	(क) उत्पादित स्थानीय वालीहरको बजारमा माग रहेको र विक्री हुने स्पष्ट आधारहरु 
भएको
	२० 

	
	(ख) उत्पादित स्थानीय वालीहरको बजारमा विक्री हुने संभावना रहेको तर स्पष्ट आधारहरु नभएको
	१५ 

	
	(ग) उत्पादित स्थानीय वालीहरको बजारमा विक्री हुने संभावना नरहेको
	०

	४
	जनशक्तिको अवस्था 

	१५

	
	(क) स्थानीय वाली सम्बन्धी विशेषज्ञको उपलब्धता 
	१५

	
	(ख) कृषि विशेषज्ञको उपलब्धता 
	१०

	
	(ग) सामान्य कृषि प्राबिधिकको उपलब्धता
	५ 

	५
	कार्यक्रम संचालनमा कृषकहरुको सहभागिता वा साझेदारी 
	१०

	
	(क) कृषकहरुको सक्रिय सहभागिता हुने वा साझेदारीमा संचालन हुने 
	१०

	
	(ख) कृषकहरुको सक्रिय सहभागिता खासै नहुने र साझेदारीमा संचालन नहुने
	०

	६
	जैविक विविधता संरक्षण, सम्वर्द्धन सम्बन्धि कार्यक्रम लागु भएको क्षेत्र वा संरक्षित कृषि, पर्यावरणीय खेती, कृषि वन कार्यक्रम संचालन भएको स्थान
	१०

	७
	कृषक समुह वा सहकारी मार्फत संचालन हुने भएमा 
	१०

	
	जम्मा
	१००

तँहा........ले मिति २०७....÷ ....÷ ....को सूचना अनुसार स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम सञ्चालनका लागि कार्ययोजना सहितको आवेदन पेश गरेको छु÷छौं । उक्त कार्यक्रममा छनौट भएमा कार्ययोजनामा उल्लेख भए बमोजिमको कार्य गर्ने गरी आउँदा बर्षहरुमा निरन्तरता दिनेछु÷छौं । कार्ययोजना अनुसारको कार्य नगरेमा सो कार्यहरू बन्द गरेमा गण्डकी प्रदेश सरकारबाट प्राप्त अनुदान रकम फिर्ता गर्ने प्रतिबद्धता ब्यक्त गर्दछु÷छौं अन्यथा ऐन कानुन बमोजिम सहुँला÷बुझाउँला । साथै सन्चालित कृयाकलापबाट वातावरणलाई असर नपुर्याउने प्रतिबद्धता समेत ब्यक्त गर्दछु÷छौं ।  इतिसम्बत २०७.....÷ ....÷ .....गते रोज ...... शुभम् ।
नाम
:
ठेगाना :
	दाँया
	बाँया


दस्तखत :
मिति :

संस्थाको छाप :
 
 
अनुसूची ७
सम्झौता–पत्र
१. यो सम्झौता ........   (प्रथम पक्ष) र ........  (दोश्रो पक्ष) बीच स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम सञ्चालनका कार्यक्रम सञ्चालनका लागि प्रयोग हुनेछ । 
२. सम्झौता भएको मितिदेखि यस सम्झौता प्रारम्भ भएको मानिनेछ । 
३. दोश्रो पक्षले प्रस्तावमा उल्लेख भए बमोजिमका कार्यहरु सम्झौता भएको मितिले १५ दिनभित्र शुरु गर्नुपर्नेछ । 
४. स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम सञ्चालनका लागि प्रथम पक्षले दोश्रो पक्षलाई आयोजनाको प्रकृति अनुसार कार्य प्रगतिका अधारमा बढीमा ३ किस्तामा सम्झौता बमोजिमको रकम उपलब्ध गराउने छ । 
५. अनुदान प्राप्त हुने रकमको अधिकतम ३.० (तीन) प्रतिशत रकम कन्टिन्जेन्सी बापत पहिलो पक्षले दैनिक भ्रमण भत्ता, ईन्धन, कार्यालय समान र अन्य आवश्यक काममा प्रयोग गर्ने छ । 
६. किस्ता रकम भुक्तानी दिंदा सम्बन्धित विषयको प्राविधिक प्रतिवेदन वा समितिको सिफारिस सहित कार्यप्रगतिको आधारमा गरिनेछ । 
७. अन्तिम किस्ता भुक्तानी गर्ने सम्बन्धमा छनोट समिति मूल्याङ्कन गरी अन्तिम बील सहितको सम्पन्न प्रतिवेदन तयार गरी दोश्रो पक्षले प्रथम पक्षसँग अनुरोध गर्नु पर्नेछ र प्रथम पक्षले सम्पूर्ण प्रतिवेदन तथा बीलहरु प्राप्त भएको १५ दिनभित्र भुक्तानीको आवश्यक व्यवस्था मिलाउनेछ ।
८. स्थानीय जातका बाली संरक्षण/प्रवर्द्धन तथा आकस्मिक अनुसन्धान सहयोग कार्यक्रम सञ्चालनका कार्यक्रमहरु यसै अ.ब.  वर्षभित्र सम्पन्न गर्नुपर्नेछ ।
९. दोश्रो पक्षले प्राप्त अनुदान कार्यक्रमको सार्वजनिक सुनुवाई समेत गर्नुपर्नेछ । 
१०. यस सम्झौतामा उल्लेख भएका नियमहरु यसै बमोजिम र यसमा उल्लेख नभएका नियमहरु प्रचलित नियम कानुन बमोजिम लागू हुनेछ ।
..............................

